
Kristo aurreko 4.000. urtea. Bi emakume 
ehiztari gazte egiteko garrantzitsu 
baterako prestatzen ari dira: silexa 

aurkitu behar dute Pozarraten.

Lehenengo gizataldeak glaziazioen amaieran iritsi ziren 
Atxosteko babeslekura eta bertan egon ziren Kristo aurreko 

4.300 urtera arte. 

Gizarte ehiztari-biltzaile hauentzako lehengai nagusia silexa 
zen eta haranean material hori ez zegoenez, hainbat kilometro 

egin behar izaten zituzten lortzeko eta gune nagusienetako 
bat Trebiñuko Pozarrateko 

historiaurreko harrobia 
zen; uste denez 

iberiar penintsulako 
harrobi 

antzinakoena.

Bidea luzea da, baina 
badakite silexa hil 
ala bizikoa dela 
taldearen 
biziraupenerako.

Adar artean entzun duten
zarata batek adi jarri ditu... 

Ez daude bakarrik.

Otsoak gainean dituzte. Aurre 
egin beste aukerarik ez dute. Makilekin eta harriekin saiatzen

dira otsoak atzeratzen.



Sua zen azken aukera 
eta otsoak uxatu ditu. Borrokaldiaren ondoren, 

ehiztariak iritsi dira azkenean
Pozarrateko harrobira.

Suarekin arroka bigunduko dute, 
silex nodulu preziatuak atera 
ahal izateko.

Silex noduluak askatzen 
hasi dira arroketatik. 
Oso material baliagarria 
da tresnak egiteko.

Badoaz silexarekin, 
lortu dutenarekin 
gustura.

Azkenean itzuli dira 
eta pozik egin diete 

harrera.

Zeregina arrakastatsua 
izan da. Silexa eraldatu 

eta taldearentzako tresna 
berriak egingo dituzte.


